
		இப்பக்கம் மெய்ப்பு பார்க்கப்படவில்லை
திருக்குறள்
புறங்கூறுபவர் தமது பகைவர் மாட்டு மிகவும் கொடுமையுடையவராக நடந்து கொள்வர் என்பது கருத்து. 188.
189. அறண்நோக்கி ஆற்றுங்கொல் வையம் புறன்நோக்கிப்
புன்சொல் உரைப்பான் பொறை.
ஒருவரைக் காணாதவிடத்து அவரைப்பற்றிப்பழிப்புரைகளைக் கூறித் திரிவாரை இந்நிலவுலகம் அறம் கருதிச் சுமக்கிறதோ? சுமத்தல்கூடாது என்பது கருத்து. 189,
190. ஏதிலார் குற்றம்போல் தம்குற்றம் காண்கிற்பின்
தீதுஉண்டோ மன்னும் உயிர்க்கு. -
புறம்கூறுபவர், அயலார் குற்றமறிந்து சொல்வதுபோலத் தம்முடைய
குற்றங்களையும் (புறங்கூறல் உள்பட) கண்டு, திருந்தி ஒழுகுவாராயின் உயிர்களுக்குத் தீங்குண்டோ? 190.
20.பயனில சொல்லாமை
பயனற்ற சொற்களைச் சொல்லுதலைத் தவிர்த்தல். எந்தவொரு முயற்சியும் பயனைக் குறிக் கொண்டதாகவே இருக்கவேண்டும். அதுவும் சொற்களைச் சொல்லுதலில் ஒருவனின் ஆற்றலும் காலமும் மட்டுமின்றிக் கேட்டவனின் ஆற்றலும் காலமும் கலந்து செலவழிக்கப்படுகிறது. அதுவும் மேடை அமைப்பாயின் கேட்பவர் பலராகி ஆற்றலும் காலமும் அதிகம் செலவாகிறது. ஆதலால், யாதானும் ஒரு நற்பயனைத் தரக்கூடிய சொற்களையே தேர்ந்து சொல்லவேண்டும். இம்முயற்சி பயணிட்டுக் கொள்கையை மட்டுமின்றிப் பண்பாட்டையும் வளர்த்துக் கொள்ளத் துணை செய்யும்.
191. பல்லார் முனியப் பயன்இல சொல்லுவான்
எல்லாரும் எள்ளப் படும்.
அறிவுடையார் பலரும் வெறுக்குமாறு விண்சொற்களைச்சொல்பவன், எல்லாராலும் இழிவாய் எண்ணப்படுவான்.
பயனற்றவைகளை அறிவுடையோர் வெறுப்பர். 191.
192. பயன்இல பல்லார்முன் சொல்லல் நயன்இல
நட்டார்கண் செய்தலின் தீது.
தவத்திரு குன்றக்குடி அடிகளார் உரை 57

